
« A robótica abre a porta a un micro-mundo de aprendizaxe motivador e entretido. O establecemento dun vínculo entre o 
mundo dixital e o mundo físico axuda a presentar aos alumnos unha tecnoloxía crave para o futuro.»  Didier Roy  

Alumnos do CIFP Coroso durante a visita  realizada a Congalsa, interactuando co recepcionista PEPE.  
Pepe, tamén chamado Pepper, é un robot humanoide programado e deseñado por Solf Bank Robotics. 

Todo o mundo sabe, aínda que non sexa un entendido 
en tecnoloxía, que un robot é todo dispositivo que 
consegue realizar grande variedade de tarefas, 
segundo unhas instrucións que foron programadas 
con anterioridade. Isto é o que constitúe a robótica, 
rama da enxeñería que se dedica a deseñar, fabricar e 
facer os robots operativos. Pero non todos coñecen 
que xa estaban no noso pasado, posto que Leonardo 
Da Vinci, na Italia do século XVI xa deseñaba 
máquinas incribles. O polifacético artista deseñou un 
xinete mecánico, que podía mover os brazos e xirar a 
cabeza e un león autómata, que se desprazaba solo. 

Actualidade 

Os robots xa están nas nosas casas e se intúe que no 
futuro ocuparán un lugar cada vez mais importante. 
Agora temos aspiradores, limpadores de cristais con 
láser que calculan o tamaño das ventás. Neveiras 
conectadas cunha cámara incorporada que escanea os 
alimentos e se revisan a distancia, cun Smartphone 
que nos dí qué produtos fan falta comprar... 

No traballo, os robots industriais son máis eficaces 
que o ser humano nalgunhas tarefas: soldar, unir 
pezas, pintar e poden substituílos, aínda que non en 
todas as profesións. No Hospital, os robots compostos 
por 4 brazos articulados, que xa fixeron mais de 
3.000.000 de operacións. Hai robots educativos, que 
son unha auténtica pasada! Algúns son ideais para 
que, construíndose, os nenos aprendan a programar 
un robot capaz de camiñar, rodar ou falar. 

Non esquezamos que tamén foron e son os robots 
estrelas de cine: “Wall-E”, “Astroboy”, “R2D2”, 
Optimus Prime”. 

Incluso chegaron ao espazo: á estación espacial 
internacional, a Marte e a outros lugares. 

Hoxe en día, a industria da robótica está representada 
por máis de 500 empresas que producen produtos en 
catro categorías principais: robots industriais 
convencionais e robots colaborativos ou cobots, 
robots para servizos profesionais estacionarios, por 
exemplo, con aplicacións médicas e agrícolas, robots 
para servizos profesionais móbiles, limpeza 
profesional, construción, actividades subacuáticas, e 
vehículos autoguiados para o transporte de grandes e 
pequenas cargas en liñas loxísticas ou de montaxe. 

 

 A robótica  

Futuro; intelixencia e movilidade 

E mañá?, Ata onde podemos chegar no dexeño do 
robot? Hai robots que poderán seguir aos nenos 
polas estradas e vixialos, cantarlles nanas polas 
noiteS aos bebés, coidar dos xardíns, altofalantes 
que grazas á intelixencia artificial e coñecemento 
dos nosos gustos, nos ofreceran a música que se 
adapte ao noso estado de ánimo nese momento. 
Axudantes de cociña que conectados ás neveiras nos 
suxerirán receitas en función do que teñamos nelas. 
Algo alucinante serán os nanorobots, que serán o 
futuro para as enfermidades de humanos e que 
poderán actuar dende dentro do corpo. E moito 
máis...Si se pode pensar, pódese crear. 

Durante os próximos dez anos, o volume do 
mercado mundial da robótica crecerá de 6 a 10 
veces. Dominará o segmento de robots para servizos 
profesionais, con máis do dobre de vendas de robots 
industriais e loxísticos. Estes datos son 
proporcionados por The Boston Consulting Group 
( BCG) no estudo “Perspectivas da robótica 2030: 
como a intelixencia e a mobilidade darán forma ao 
futuro”  

Segundo os expertos de BCG, as tendencias 
principais que definirán e darán forma ao mercado 
da robótica na próxima década son:  

¨ Dominio dos robots de servizos profesionais  

¨  Cambiar as preferencias dos consumidores e as 
tendencias sociais  

¨  Os robots aceptarán traballos de baixos salarios  

¨ Os robots serán capaces de aprender  

¨  Vehículos autónomos  

Tamén existen sistemas intelixentes nas nosas 
rúas na actualidade, podedes imaxinar como serán 
estes dentro de vinte ou corenta anos? O límite o 
porá a imaxinación: coches totalmente autónomos 
e intelixentes, minibuses eléctricos e sen condutor, 
robots que recollerán o lixo... 
Como vantaxas, os humanos aforraremos tempo 
para facer cousas máis importantes e creativas, é 
dicir, máis ocio. Eles, os robots, farían as tarefas 
máis mecánicas e repetitivas. Poden traballar en 
lugares arriscados e nas tarefas máis difíciles. 
Poderán utilizarse en todos os sectores: educación, 
entretemento, saúde, investigación, exploración 
espacial, asistencia persoal, rescate e relacións 
públicas. Rápidos, efectivos e non protestan nin se 
cansan, nin se poñen nerviosos. 
Pero, poderían converterse nun risco para os 
humanos si se converten nunha intelixencia 
artificial descontrolada? Non podemos aínda 
confiar totalmente neles, porque non coñecemos 
os límites no seu funcionamento nin a forma de 
elaborar as repostas. Aínda que son caros e a 
tecnoloxía aínda é moi limitada, teríamos que 
estar preparados para os cambio que se aproxima 
e elaboran leis que regulen o seu funcionamento. 
É posible que alterne a forma de relacionarnos 
minguando os nosos contactos sociais. De todas as 
formas, pertencen a un mundo apaixonante, 
introduzámonos nel? 

Os robots humanoides ou androides teñen aspecto 
humano y realizan tarefas propias de seres humanos, 
ademais, son capaces de expresar emocións NAO, 
creado polas empresa SoftBank Robotics en Francia, 
foi o primeiro robot humanoide interactivo vendido no 
mundo. No 2004 esta mesma empresa criou a Pepper, 
capaz de detectar o estado emocional das persoas, 
imita xestos humanos e pode falar 20 idiomas. Os 
últimos modelos teñen intelixencia artificial, é dicir, 
son capaces de aprender por si mesmos. Actualmente, 
os robots humanoides máis avanzados son: 
¨ HAN, KENGORO, robot que fai reflexións, xoga 

ao bádminton, ademais é capaz de suar. 
¨ TEO: robot español, deseñado pola Universidade 

Carlos III de Madrid, é capaz de realizar 
numerosas tarefas domésticas. 

¨ TALOS E ASIMO; robot xaponés e desenrolado 
por Honda no 2000, pode camiñar, recoñecer 
caras, identificar xestos e capturar obxectos e 
movemento. 

¨ SOPHIA; Deseñada por Hanson Robotics. Cuios 
rasgos foron inspirados na actriz Audrey 
Hepburm. Está feita de silicona. Imita 
comportamentos humanos, recoñece caras, pinta, 
mostra emocións, dá conferencias, e concede 
entrevistas.  

¨ ALEXEI; O fabricante ruso Promobot, centro 
dedicado á investigación e desenrolo dunha 
aparencia realizada en androides, ocúpase do 
modelado 3D de robots e a creación de peles 
artificiais. Ao fronte está o escultor, arquitecto e 
deseñador ruso Pyotr Chegodaev. Nestes 
momentos, este laboratorio está desenrolando un 
prototipo de robot humanoide hiperrealista 
masculino, Alexei. 

 

 Robots humanoides   

Anímaste a 
identificar os 

seguintes 
robots 

humanoides? 

Na bibliotea do CIFP  Coroso,   
puxemos unha mostra das obras 
de Rosalía de Castro xunto con 
música galega, na nosa dorna, en 
conmemoración ao día de Rosalía 
de Castro; 24 de febreiro. 

Naceu en Santiago de 
Compostela, en 1837 e  morreu en  
en Padrón en 1885.  

Rosalía foi unha poetisa e 
novelista española que escribiu 
tanto en galego como en castelán. 
Considerada entre os grandes 
poetas da literatura española do 
século XIX, representa xunto con 
Eduardo Pondal e Curros Enríquez 
unha das figuras emblemáticas do 
Rexurdimento galego, non só pola 
súa achega literaria en xeral e polo 
feito de que os seus “Cantares 
galegos“ sexan entendidos como a 
primeira gran obra da literatura 
galega contemporánea, senón polo 
proceso de sacralización ao que 
foi sometida e que acabou por 
convertela en encarnación e 
símbolo do pobo galego. Rosalía é 
considerada xunto con Gustavo 
Adolfo Bécquer, a precursora da 
poesía española moderna. Escribir 

en galego no século XIX, é dicir, 
na época na que viviu Rosalía, 
non resultaba nada fácil pois a 
lingua galega estaba moi 
desprestixiada e menosprezada.  

Rosalía de Castro outorgoulle 
prestixio ao galego ao usalo como 
vehículo da súa obra Cantares 
galegos e afianzando o renacer 
cultural da lingua. Aínda que foi 
unha asidua cultivadora da prosa, 
onde Rosalía sobresaíu foi no 
campo da poesía, a través da 
creación das que poden ser 
consideradas as súas tres obras 
clave: “Cantares galegos”, 
“Follas novas” e “Nas beiras do 
Sar” A primeira delas representa 
un canto colectivo, artisticamente 
logrado, que serviu de espello 
dignificante á comunidade galega 
ao empregarse a lingua e 
tradicións desta.  

Na segunda obra, a autora escribiu 
unha poesía de gran profundidade, 
que emprega o símbolo como 
método para expresar o inefable e 
que revela a plurisignificación 
propia da máis elevada poesía.  

Finalmente, en “Nas beiras do 
Sar” maniféstase un ton tráxico 
que encaixa coas duras 

circunstancias que rodearon os 
últimos anos da vida de Rosalía. 
Inicialmente cualificado de 
precursor e obviado pola crítica do 
seu tempo, hoxe en día existen 
diferentes estudosos que o 
consideran como a principal 
creación poética de todo o século 
XIX. 

 Na actualidade, a figura de 
Rosalía de Castro e as súas 
creacións literarias continúan 
sendo obxecto dunha abundante 
bibliografía e recibindo unha 
constante atención crítica, tanto en 
España como no estranxeiro. Nas 
últimas décadas os seus poemas 
foron traducidos a idiomas como o 
francés, o alemán, o ruso e o 
xaponés. 

Sabes cal é a palabra  gañadora  
do 2021 en Galicia? 

TANXUGUEIRAS: é o nome que 
reciben as leiras onde predomina o 
teixugo Ademais de  ser o nome 
do grupo musical galego mais 
votado polo público para ir a 
Eurovisión. 

L ECTURAS EN GALEGO... ROSALÍA DE CASTRO 
 Maquillada por Katia Souto ao estilo do grupo musical Tanxugueiras 

Rosalía de Castro 

Palabra galega gañadora 
en 2021 

O 8 de marzo celébrase o Día Internacional da Mu-
ller, un día para loitar pola igualdade, a participa-
ción e o empoderamento da muller en todos os ám-
bitos da sociedade. Celébrase en moitos países do 
mundo. Nalgúns destes países é festa nacional. 

 A forza que consegue un movemento de mulleres 
en todo o mundo traspasa fronteiras, diferenzas cul-
turais, económicas, ideolóxicas e de calquera tipo. 
As mulleres unidas teñen o poder de cambiar o 
mundo e lograr a igualdade en todos os ámbitos da 
sociedade.    

O movemento do 8 M faise cada ano máis forte e 
máis poderoso, como cada unha das mulleres indivi-
duais que o compoñen. Grupos, asociacións, funda-
cións, Homes e mulleres en xeral seguen loitando 
cada ano por acabar cos acosos, asasinatos de mu-
lleres, violencia de xénero, brecha salarial e as 
desigualdades en todas as súas formas.  

Ao principio desta cronoloxía, as mulleres reclama-
ban dereitos básicos como poder votar nas eleccións, 
dereito a ocupar posicións de responsabilidade en 
política e na sociedade en xeral, dereito ao traballo, 
poder estudar. Todo iso para chegar a unha igualda-
de efectiva co home.  

Aquí deixámosvos unha listaxe co nome dalgunhas 
das moitas mulleres galegas que fixeron historia al-
zando a súa voz:  
ROSALÍA DE CASTRO, EMILIA PARDO BAZÁN, SO-
FÍA CASANOVA , MARUJA MALLO, CONCEPCIÓN 
ARENAL, ISABEL BARRETO, MARÍA PITA, MARÍA 
CASTAÑA, MARÍA LUZ MORALES, MARCELA E ELI-
SA, CELIA RIVAS, ISABEL ZENDAL.  

Anímate a identificalas e coñecer como loitaron pola 
igualdade. 

Elas son só uns poucos exemplos de todas as mulle-
res que no seu día loitaron pola igualdade e reivindi-
caron os dereitos da muller a través da arte e a cultu-
ra. Esperamos que sigan sendo unha inspiración para 
moitas e un exemplo para seguir na loita feminista.   

O alumnado de FP Básica  tivo a oportudidade de 
acudir  a ver a obra de 
tearo “Bravas”  Onde 
Isabel Risco represen-
tou o papel de moitas 
desta mulleres na súa 
obra teatral. Realizouse 
o día 10 de febreiro no 
auditorio do Concello 
de Ribeira e  foi organi-
zada pola Deputación 
da Coruña. 

Dende a nosa biblioteca do CIFP coroso, recomen-
damos a lectura do libro “Como TÚ” de Fernando 
Marías onde recolle 20 relatos pola igualdade da  
editorial Anaya. 

 
   DA MULLER 

“eu SON DA XeRACIÓN IGuALDADe: Polos dereitos das mulleres” 

Mulleres galegas que fixeron historia 

L día das letras galegas adicado a  

O 'Álbum de Galicia', presentado polo Consello da 
Cultura Galega ( CCG), dedica a súa primeira entra-
da do 2022 ao poeta vilamartinés Florencio Delgado 
 Gurriarán, que ademais homenaxease no Día dás 
Letras Galegas deste ano. 

Florencio Manuel Delgado Gurriarán  

Naceu en Córgomo de Valdeorras o día 27 de agosto 
de 1903. Era o menor de cinco irmáns. Viviu en Cór-
gomo ata os seis anos en que marcha a Ourense e aos 
dez a Palencia. Nesta última cidade estudou o bacha-
relato e a carreira de Dereito en Valladolid. No ano 
1928 volveu vivir a Córgomo, comezando a traballar 
como pasante no bufete do avogado Segudo Trinca-
do. Da personalidade de Florencio, do seu compro-
miso coa súa terra, fala o feito de que se integrase 
plenamente cando regresou á súa aldea, e iso que 
levaba case toda a vida fóra. É un aspecto que desta-
ca Ricardo Gurriarán no seu libro Florencio Delgado 
Gurriarán ( Ediciós do Castro, Sada, 1999).  

Florencio participaba e organizaba as actividades 
que se organizaban na aldea. 

O compromiso e apego á súa terra levouno a vincu-
larse ás Irmandades da Fala, ao Partido Galeguista e 
ao Partido Nacionalista Republicano de Ourense.  

Coa Guerra Civil tivo que exiliarse en México en 
1939, onde dirixe as revistas "Saudade" e 
"Vieiros"(1959).  

O día 14 de maio de 1987, cando tiña 84 anos, mo-
rría en California. As súas cinzas foron trasladadas á 
súa Córgomo natal.  

A súa obra está recollida nos libros Bebedei-
ra (1934), Galicia infinda (1963), Cantarenas. Poe-
mas (1934-1980) (1981) e O soño do guieiro (1985). 
Encargouse da selección e tradución de poemas fran-
ceses incluídos en Poesía inglesa e francesa vertida 
ao galego (1949) e da tradución de Cemiterio mari-
ño de Paul Valéry. 

Galicia infinda é unha colleita de poemas a través 
de vinte anos de traballo de Florencio Delgado Gu-
rriarán, onde as tres primeira partes (“Cantarenas”, 
“Valdeorras” e “Castiñeiros”) recordan o estilo ani-
mista de Bebedeira (Nós, 1934), a súa primeira 
obra. Mais a novidade chega nas dúas últimas par-
tes, onde inclúe algunhas mostras de poesía civil de 
temática galega (“Varia”) e, sobre todo, nos 
“Poemas mexicanos”, con novas poesías cun ton 
distinto e con trazos da cultura mexicana e da músi-
ca do país, que o autor denominou como exemplos 
de “creoulismo multiétnico”.  

L ECTURAS EN GALEGO. Visita de Bibliotecas escolares de Galicia 

L obezno 
 
 

Joseph Clark, Victor Gischler Editorial el Patito 
2010 
 
O coñecido mutante Lobezno é o protagonista das 
dúas historias curtas que reúne esta edición en 
galego do traballo de Das Pastoras (Santa Uxía de 
Ribeira, 1962) para a Marvel Comics. Curva 
perigosa e Revólver, guionizadas respectivamente 
por Joseph Clark e Victor Gischler, ofrécennos a 
oportunidade de nos achegar a dúas aventuras 
illadas do personaxe e coñecer a particular proposta 
dun dos mellores debuxantes do panorama actual. 

As imaxes de Das Pastoras atrapan dende a 
primeira páxina e nelas presenta un Lobezno 
temible, atmosferas desacougantes e unha boa 
selección de esmerados planos curtos. Un volume 
que impacta pola tensión e a agresividade que se 
desprende dalgunhas das escenas e que fai que o 
lector, tras chegar á última páxina, pida máis. 

  
 
 
 
 
 
 
 
 
 
 
 
 
 
 
 
 
 
 
Si gosta os comic, non deixes pasar a oportunidade 
de coñecer esta obra en galego. 
Vaite sorprender. Podes atopar este comic xa na 
nosa biblioteca 
 

 
 
 
 
 

 

V ersos para Musas e catro contos de Edgar 
Allan Poe 

 
Allan Poe, Edgar. Editorial Bululú 2010 

Dous artistas unidos a través do espazo e do tempo 
neste libro; co amor, a ausencia e a morte como ne-
xo e razón para que Fernando Mircala seleccione e 
ilustre unha vintena de versos e algúns contos de 
Edgar Allan Poe.  

Annabel Lee, Helen, Marie Louise Shew… son ver-
sos sobre mulleres ausentes, sobre musas, que mos-
tran non só a profunda dor do seu autor pola perda, 
senón a súa visión romántica da muller e o amor. Se 
Poe non existise habería que inventalo para que 
Mircala nos puidese ofrecer este libro.  

Edgar Allan Poe (1809-1849) está considerado co-
mo o pai do relato detectivesco moderno e o gran 
transformador da narrativa fantástica e de terror, que 

grazas aos seus contos pasou da atmosfera gótica de 
finais do século XVIII á profundidade psicolóxica 
que se lle atribúe ao xénero na súa idade moderna.  

Neste mes de febreiro, tivemos a oportunidade de ter no noso centro CIFP Coroso á coordinadora das Bibilo-
tecas Escolares de Galicia. Deiuxounos uns agasallos que quedan á vosa disposición na biblioteca do centro. 

L ECTURAS EN CASTELÁN. Visita de Bibliotecas escolares de Galicia 

2 7 latidos 
 
 

Rafael Salmerón. Editorial loqueleo. 2016 

Conta varias historias de rapaces novos. 

Gusto ten dezaoito anos e non sabe o que quere. 
Estudar? Buscar un traballo? Mentres o decide es-
pera nun banco do parque, deixando pasar o tempo. 
E vendendo drogas aos mozos do barrio.  

Nico sabe o que quere. Quere que Ainhoa sexa a 
súa moza. E quere unha moto. Sexa como sexa. E 
quere a mercadoría que Gusto vende.  

Yeidy non quere que a ela e á súa familia os boten 
da súa casa nin ter que regresar ao seu país de ori-
xe. Nin quere facer moitas das cousas que Kini, o 
seu noivo, quere que ela faga.  

Máximo só quere esquecer e poder recuperar a súa 
vida e a súa dignidade. Román querería saber como 
facer para que Nico, o seu neto, non camiñase tras 
os pasos do seu irmán maior, Andrés, un yonqui 
desafiuzado.  

 

 

 

 

 

 

 

 

 

 

 

 

 

 

D on Quijote de la Mancha 
 

Miguel Cervantes. Editorial Vicens Vives. 2004 

Cervantes escribiu “El Quijote” ca intención de 
parodiar os libros de cabalerías, que consideraba 
simples sartas de disparates desprovistas de todo 
interese. Para conseguir o seu propósito, ideou a 
historia dun fidalgo aldeán que toleou de tanto ler 
as inverosímiles faladas de heroes con Amadis e 
Palmerín, e que, ao igual que os cabaleiros 
andantes, bótase aos camiños co nobre afán de 
axudar aos necesitados. En compañía de Sancho 
Panza, Don Quixote participa nunha serie de 
delirantes aventuras que provocan a hilaridade do 
lector. Sen embargo, o Quixote é moito mais  que 
unha simple novela humorística, pois constitúe 
unha lección maxistral sobre a grandeza e a miseria 
da condición humana. Da man dun heroe que obra 
como un tolo pero que soe razoar con admirable 
cordura, Cervantes revélanos a importancia dos 
ideais, ilustra sobre o valor da liberdade e da 
xustiza, advírtenos de que non sempre é fácil 
distinguir a realidade da aparencia e anímanos a 
crer na literatura que, ao tempo que nos distrae, 
ensínanos a vivir e ilumínanos o espírito. 

Esta obra maxistral foi adaptada por Eduardo 
Alonso para  acercala ao mais xuvenís. 

 

 

 

 
 
 
 

 

 

 

 

 
 

Na visita á biblioteca do noso centro CIFP Coroso a 
coordinadora das Bibilotecas Escolares de Galicia, 
deiuxounos outro  agasallo que quedan á vosa disposi-
ción na biblioteca do centro. 

O 27 de abril celebramos o Día do Libro con  clásico 
mais destacado da literatura española adaptado  por 
Eduardo Alonso 



11 

… 100  anos da publicación do  

á á

Este artigo trata sobre o manifesto vangardista de 
Manuel Antonio e Álvaro Cebreiro.  

Debaixo do título, a xeito de lema explicativo, 
figuran as seguintes palabras: Sin pretensión de 
suficenza doutoral, nin de ningún outro xeito 
somellante, a rebeldía duns mozos galegos fai esta 
chamada á Mocidade intelectual da nosa terra. 

“Máis alá!” é un manifesto que comparte trazos cos 
manifestos vangardistas característicos do seu 
tempo. O seu obxectivo era renovar a literatura da 
época, que desde o seu punto de vista quedara 
ancorada no pasado. Tamén pretendía a creación 
dun novo movemento, tanto político coma literario 
e artístico. Trátase de textos de aparencia urxente 
estruturados a partir dun discurso agresivo, rebelde 
e rompedor. O manifesto asume ademais o principio 
que mellor define a estética vangardista: a ruptura 
coa tradición. 

 Ademais conta coa particularidade de centrarse en 
Galicia tratando temas como a defensa da lingua ou 
o proxecto republicano galego. 

… 100 años da publicación 

 

 

 

 

 

 

 

 

Memorias dun esqueleto de CASTELAO. 

É un texto en prosa escrito por Castelao e publicado 
en 1922. Prosa estilizada e sensible nalgunhas das 
pezas máis significativas da narrativa galega. 

Varios dos relatos que fan de Castelao un mestre da 
prosa galega moderna atópanse nestes Retrincos, 
anacos autobiográficos convertidos en contos tan 
sinxelos como ben construídos.  

A noveliña “Un ollo de vidro” foi o primeiro 
traballo de ficción narrativa publicado polo autor, e 
achégase a unha sorte de expresionismo arraigado 
no popular.  

Aquí na biblioteca do CIFP Coroso, temos esta e 
moitas máis obras escritas por Castelao.  

Castelao foi político, escritor, pintor, debuxante e 
humorista. Considérase o máximo representante do 
nacionalismo galego de sino progresista. 

 

 
 
 
 
 
 
 
 
 
 
 

 E FEMÉRIDES… 

“Hai os que teñen algún valor e desmínten o es-
presándose en castelán. Pero hai aínda unha ra-
zón donde supremo: a nosa Fala é nosa. Pospola 
a outra calquera, é unha forma de suicidio. 

—Extracto do manifesto Máis alá! (1922).  

Mantenimiento básico de máquinas en instalacio-
nes en la industria alimentaria  
 
Carmen Mª de Oña y Diego Serrano. ic editorial. 2012. 
 
Este libro proporciona ao estudante do ciclo formativo de 
grao medio en Elaboración Produtos Alimentarios un 
compendio de coñecementos e exercicios prácticos 
habituais na industria alimentaria;  referido ás operacións  e 
procesos principais da industria alimentaria (conservación 
por tratamentos térmicos, por frío, eliminación de auga, 
operacións de separación...)  e as operacións baseadas en 
transformacións químicas (funcionamento e control de 
fermentación e reactores biolóxicos) e control das 
instalacións (motores eléctricos, elementos de potencia 
mecánica e elementos pneumáticos e electro-pneumáticos, 
equipos de produción de calor, produción de aire 
comprimido, produción de frío, e sistemas de 
acondicionamento de auga; . Tamén hai unha parte referida 
a automatización. 

Operaciones básicas de laboratorio 
  
Sara Torralba. Editorial Altamar. 2014. 
 
Os contidos que se imparten neste libro son moi 
procedementais de maneira que aportarán ao alumno a 
formación necesaria para realizar a súa actividade profesional 
nun laboratorio do ámbito farmacéutico, así como uns 
coñecementos e habilidades fundamentais que lle poden ser 
de gran axuda en estudos superiores incluídos á rama 
sanitaria  científica. Para a elaboración deste texto tomouse 
como base os contidos establecidos na lexislación vixente, 
tanto nacional como autonómica, establecendo como piares 
fundamentais os seguintes puntos; utensilio de laboratorio, 
limpeza e mantemento do utensilio. Indica como prepara as 
disolucións e como realizar a separación de mestura por 
métodos mecánicos ou disfuncionais, como realizar a toma de 
mostras e estudio das mesmas. 

L ecturas profesionais: Unha pequena mostra das lecturas técnicas 
dispoñibles na biblioteca. 

Departamento de Industrias Alimentarias 

L ecturas profesionais: Unha pequena mostra das lecturas técnicas 
dispoñibles na biblioteca. 

Departamento de Transporte e Mantemento de vehículos 

Elementos amoviles 
 
Editorial CesviMap . 2011 
 
Forma parte da colección ciclos formativos de 
Transporte e Mantemento de Vehículos. Carrozaría. 
Este libro mostra como substituír os elementos non 
estruturais ou amovibles dun vehículo, como as aletas, os 
paragolpes, as portas ou os gornecidos, a súa 
constitución e tipoloxía (turismos, motocicletas e 
vehículos industriais) que unións presentan (mediante 
elementos roscados, con bisagras, etc...) e cales son os 
seus procesos de mecanizado. Así mesmo, describe en 
profundidade os sistemas electromecánicos que inflúen 
na reparación de carrocería, desenvolvendo os 
procedementos e técnicas apropiados para efectuar o seu 
desmonte, montaxe e reglaxe con calidade e destreza. 
Inclúe tamén un extenso apartado sobre a substitución de 
lúas parabrisas, elementos fundamentais para a 
seguridade e que, á súa vez, participan na repartición das 
forzas estruturais que afectan á carrocería.  

Motores endotérmicos 
 
Dante Giacosa Editorial Omega. 1989. 
 
Este libro desenrola o ciclo de grado medio de 
electromecánica de vehículos automóbiles.  

Este libro divídese en cinco partes . A primeira 
refírese ao estudio termodinámico dos motores; a 
segunda dedica ao estudio dos principais 
problemas de mecánica con eles relacionados; a 
terceira e a cuarta van dedicadas sobre todo aos 
principais motores alternativos cun conxunto de 
datos que serven par aclarar os problemas teóricos 
que poden encontrarse. A última parte inclúe as 
turbinas e os motores chamados rotativos. 

L ecturas profesionais: Unha pequena mostra das lecturas técnicas 
dispoñibles na biblioteca. 

Departamento de Transporte e Mantemento de vehículos 

Embellecimiento de superficies 
 
Editorial CesviMap . 2010 
 
Este libro desenvolve o proceso que se debe seguir 
no pintado de pezas dun vehículo ou da súa 
carrocería completa. Así, o texto profunda nas 
tarefas de procura da cor, enmascarado e entrada do 
vehículo á cabina de pintura, elaboración da mestura 
da cor, aplicación da pintura, limpeza de equipos, 
vernizado, saída do vehículo da cabina de secado, 
pulido, abrillantado e, cando corresponda, corrección 
de defectos de pintado. A obra presenta diferentes 
métodos de traballo, e os produtos e equipos máis 
novos que mandan a Cesvimap os propios 
fabricantes de pintura. Un capítulo adicado á 
personalización de vehículos con aerógrafos e as 
medidas de seguridade que han de adoptarse para a 
execución das tarefas de embelecemento completan 
o libro.  

Elementos fijos 
 
Editorial CesviMap . 2011 
 

Con este libro adquiriranse as competencias necesarias 
para retirar e unir os elementos fixos que forman parte 
da carrozaría dun vehículo, empregando as técnicas de 
corte, de desgrapado de puntos, de soldadura (por 
puntos, MIG/ MAG ou TIG) ou de aplicación de 
adhesivos estruturais que sexan precisas en cada 
operación. Descríbense os equipos máis utilizados nun 
taller de automóbiles e os procedementos de uso máis 
apropiados, conforme ao que estipula cada fabricante e 
observando, en todo momento, as medidas de 
seguridade e hixiene precisas.  

L ecturas profesionais: Unha pequena mostra das lecturas técnicas 
dispoñibles na biblioteca. 

Departamento de Transporte e Mantemento de vehículos 

Preparación de superficies 
 
Editorial CesviMap . 2010 
 
Esta obra mostra os diferentes procesos de preparación 
de superficies en reparación e fabricación, así como os 
produtos que se deben aplicar para protexer e igualar a 
zona. O libro recolle as características dos produtos de 
preparación (anticorrosivos, imprimaciones, masillas, 
aditivos, aparellos, limpadores...) e presenta completos 
procesos de preparación realizados no taller CesviMap, 
sobre pezas de aceiro e aluminio, novas e reparadas, 
aparafusadas ou soldadas, de composición plástica, 
sobre focos de corrosión... Os procesos de traballo 
foron amplamente ilustrados con fotografías, táboas e 
gráficos.  

Elementos metálicos y sintéticos 
 
Editorial CesviMap . 2011 
 

Este libro analiza en profundidade as instalacións 
precisas do taller de reparación, as ferramentas, os 
materiais e os procesos de traballo que demanda o 
traballo con elementos metálicos. O obxectivo é dotar ao 
profesional de coñecementos que lle faciliten a selección 
de útiles e estratexias que lle proporcionen as mellores 
solucións. Elementos metálicos e sintéticos tamén 
estuda as propiedades físicas dos elementos plásticos e o 
tipo de deformacións que poden sufrir, co obxectivo de 
devolverlles a súa forma e propiedades orixinais, 
utilizando as medidas apropiadas de seguridade e 
hixiene.  

L ecturas profesionais: Unha pequena mostra das lecturas técnicas 
dispoñibles na biblioteca. 

Departamento de Instalacións e Mantemento 

Integración de sistemas 
César Gómez Palacios. Editorial Síntesis. 2018 

A automatización industrial é unha materia que se percibe 
como complexa polas persoas non formadas na mesma. É 
certo que no seu funcionamento entran en xogo conceptos 
que por estar máis lonxe que outros mais tanxibles, como os 
mecánicos, poden ser de máis difícil comprensión. Esta obra 
pretende romper con esa percepción do profesional fronte ao 
aprendizaxe de automatismos, introducindo os 
seus conceptos desde cero e con diversos exemplos, para 
que co seu estudo o lector alcance a súa total comprensión. 
 Actualmente todos os procesos produtivos incorporan certo 
ou moito nivel de automatización. É ademais unha tendencia 
crecente e imparable. Este material está elaborado segundo 
os contidos requiridos para o estudo do ciclo formativo de 
Grado Superior en Mecatrónica Industrial, enfocado a 
calquera profesional futuro ou presente, para que como 
obxectivo fundamental podan realizar a integración, 
configuración, mantemento e incluso programación básica 
secuencial con diagrama de contactos, dun 
automatismo industrial.  

Elementos de máquinas  
Pedro José Fernández Concellón. Editorial Síntesis. 2020. 

O técnico superior en mecatrónica industrial é un profesional de 
gran importancia na industria. A maquinaria e os sistemas 
mecánicos presentes nela requiren profesionais que posúen as 
habilidades, destrezas e coñecementos técnicos suficientes para 
garantir que as instalacións industriais podan desempeñar a súa 
función da maneira máis eficiente posible, nas mellores condicións 
de conservación e mantemento. Ser un bo profesional pasa por 
dominar gran parte das competencias técnicas necesarias para 
prestar unha atención de calidade ao usuario. Coñecer as 
características e as necesidades das máquinas e dos sistemas 
mecánicos presentes no entorno industrial é clave para garantir o 
seu correcto funcionamento.  

Este material diríxese principalmente aos estudantes de ciclo 
formativo de grado superior en Mecatrónica Industrial, aínda que 
será moi útil tamén para os dos ciclos formativos pertencentes ás 
familias profesionais de Fabricación Mecánica ou Instalación e 
Mantemento, así como para todos aqueles profesionais implicados 
no mantemento industrial.  

L ecturas profesionais: Unha pequena mostra das lecturas técnicas 
dispoñibles na biblioteca. 

Departamento de Electricidade e Electrónica 

Comunicaciones industriales 

Carlos Valdivia Miranda, Editorial Paraninfo. 2019. 

As comunicacións industriais desempeñan un papel funda-
mental na cuarta revolución industrial, tamén chamada In-
dustria 4.0.  

Proporciona unha visión completa da fábrica intelixente, 
desde o cableado ata o software de control. O seu obxectivo 
principal é ensinar ao lector para identificar os elementos 
que interveñen nas comunicacións industriais, a coñecer as 
súas características, a instalalos, a configuralos, a verificalos 
e a reparalos.  

Sistemas secuenciales programables 

Antonio Nuevo García, Juan Manuel Escaño González, 
Editorial Paraninfo. 2019. 

Os sistemas secuenciales programables constitúen a base 
sobre  a que se programa a maioría dos sistemas de control 
industrial. Tamén será de interese para todo técnico e 
enxeñeiro que desexe adquirir novos coñecementos ou 
actualizalos. Sistemas secuenciales programables ofrece 
un enfoque práctico a través do estudo de un software de 
programación que se pode descargar da rede de maneira 
gratuíta ( SoMachine Basic®), o que favorece a aprendi-
zaxe individual. Así mesmo, as últimas unidades céntranse 
na verificación do funcionamento dos sistemas secuencia-
les, a reparación de avarías e o coñecemento dos elemen-
tos de seguridade en instalacións automatizadas. Ademais, 
as explicacións ilústranse con máis de 200 figuras e com-
pleméntanse con gran número de exemplos, táboas, cadros 
de información importante, mapas conceptuais e activida-
des finais de comprobación e de aplicación. 

Podes consultar os seguintes libros que desenvolven os contidos do módulo profesional de Comunicacións 
Industriais do Ciclo Formativo de grao superior de Automatización e Robótica Industrial, pertencente á 
familia profesional de Electricidade e Electrónica 

L ecturas profesionais: Unha pequena mostra das lecturas técnicas 
dispoñibles na biblioteca. 

Departamento de Electricidade e Electrónica 

Sistemas programables avanzados 

José Antonio Mercado Fernández. Editorial Paraninfo. 2019. 

Sistemas programables avanzados ofrece un enfoque práctico 
sobre as linguaxes de PLC máis utilizados na industria 
( KOP, FUP, GRAFCET, SCL e AWL) para levar a cabo os 
distintos problemas propostos. Tamén se  utilizan softwares 
de diferentes fabricantes usados na industria que poden 
descargarse da rede de maneira gratuíta ou en versións de 
proba ( TIA PORTAL, SIMATIC STEP 7, WINCC, 
CODESYS, CX ONE, MATLAB, etc.) e simuladores de 
maquetas (FACTORY IO en 3D, por exemplo) que 
permitirán a aprendizaxe e a verificación dos proxectos. Para 
completar a formación nesta materia, incluíuse unha última 
unidade que trata sobre os sistemas embebidos e sistemas de 
VISION programados principalmente en MATLAB. 

A experiencia no desenvolvemento de proxectos nas 
diferentes linguaxes de programación, autómatas e HMI de 
Siemens permitirá abordar con éxito calquera outro contorna 
de programación.  

Informática industrial 

Carlos Valdivia Miranda. Editorial Paraninfo. 2019. 

Está dirixida tanto a estudantes como a profesionais da informáti-
ca industrial interesados na instalación, a configuración, a progra-
mación e a reparación de sistemas informáticos e redes locais.    
O libro, estruturado en seis unidades:  
· Montaxe e configuración dun sistema informático.  
· Instalación e configuración do software dun sistema informáti-

co.  
· Instalación e configuración de redes locais.  
· Programación de equipos e sistemas industriais.  
· Configuración de páxinas web industriais.  
· Diagnóstico de avarías en sistemas e programas informáticos.   
 Nel, analízase a montaxe, a configuración, a posta en servizo e o 
diagnóstico de avarías dos sistemas informáticos e as redes locais, 
así como a programación estruturada mediante linguaxes de alto 
nivel e o deseño de páxinas web industriais.  
O seu obxectivo principal é ensinar a identificar os elementos que 
interveñen nun sistema informático e nas redes locais de datos, a 
instalalos correctamente e a configuralos.    

L ecturas profesionais: Unha pequena mostra das lecturas técnicas 
dispoñibles na biblioteca. 

Departamento de Electricidade e Electrónica 

Integración de sistemas de automatización 

industrial 

José Manuel Escaño González. Javier García Caballero. 
Antonio Nuevo García. Editorial Paraninfo. 2019. 

 
A adecuada integración dos sistemas automatizados é clave 
para implementar os métodos de control en aplicacións in-
dustriais reais.  
Integración de sistemas de automatización industrial ofrece 
un enfoque práctico e ameno para levar a cabo os distintos 
aspectos da integración dos sistemas automáticos, a través 
do estudo de diversos softwares de programación usados na 
industria que poden descargarse da rede de maneira gratuíta 
( DesignSpark®, SoMachine Basic®, J1000 Programming 
Simulator®, MATLAB®, etc.), o que permite a aprendizaxe 
individual. As primeiras unidades tratan da planificación, a 
instalación, a calibración e a verificación, mentres que as 
últimas unidades céntranse na fase de explotación e o mante-
mento. 

Documentación técnica 

José Manuel Espinosa Malea. Editorial Paraninfo. 2019. 

A documentación técnica ten unha gran relevancia no rende-
mento global e a eficiencia dos proxectos de produción.  

Este manual reúne todo o necesario para converterse nunha 
obra de referencia sobre documentación técnica:  
- Documentos dun proxecto.  
- Normas de representación gráfica e simboloxía estándar.  
- Documentación gráfica (planos con AutoCAD mediante o 
uso de capas).  
- Planos técnicos específicos de instalacións eléctricas/ elec-
troneumáticas e sistemas automatizados con CADeSIMU e 
ePLAN Electric.  
- Orzamentos confeccionados con bases de datos de prezos.  
- Anexos e manuais de xestión de calidade, xestión ambiental 
de residuos e mantemento preditivo ou preventivo previsto.  

L ecturas profesionais: Unha pequena mostra das lecturas técnicas 
dispoñibles na biblioteca. 

Departamento de Electricidade e Electrónica 

Sistema de medida y regulación. 

José Manuel Escaño González. Editorial Paraninfo. 2019. 

Os sistemas secuenciales programables constitúen a base 
sobre a que se programa a maioría dos sistemas de control 
industrial.  

Sistemas de medida e regulación ofrece un enfoque práctico 
e ameno a través do estudo de tres softwares de 
programación usados na industria que poden descargarse da 
rede de maneira gratuíta ( SoMachine Basic®, J1000 
Programming Simulator® e Matlab®), o que facilita a 
aprendizaxe individual. Comeza analizando as distintas 
partes dos sistemas de medida e regulación para, a 
continuación, estudar a montaxe, a posta en servizo e o 
diagnóstico de avarías, sen esquecer os elementos de 
seguridade e a protección ambiental. Todo iso, ilustrado con 
máis de 180 figuras e complementado con gran número de 
exemplos, táboas e actividades finais de comprobación e de 
aplicación.  

Sistema de potencia. 

José Manuel Escaño González. Editorial Paraninfo. 2019. 

A parte que conecta o sistema de control á planta real está 
formada por elementos eléctricos de potencia. O seu adecua-
do entendemento é crucial para a posta en marcha do sistema. 
Este libro desenvolve os contidos do módulo profesional de 
Sistemas de Potencia, do Ciclo Formativo de grao superior en 
Automatización e Robótica Industrial, da familia profesional 
de Electricidade e Electrónica. Sistemas de potencia ofrece 
un enfoque práctico, tanto desde a parte eléctrica como mecá-
nica, sobre o estudo dos elementos finais da instalación auto-
matizada. Estúdanse os circuítos eléctricos industriais e os 
seus fundamentos, así como as máquinas eléctricas. O texto e 
os exercicios apóianse en diversos softwares que poden des-
cargarse ou aos que se pode acceder en liña de maneira gra-
tuíta, o que favorece a aprendizaxe individual. De forma di-
recta e amena, explícanse os fundamentos, a instalación, o 
mantemento das máquinas eléctricas, así como a verificación 
e a prevención de riscos asociados.  

APRENDE INGLE� S 
 
Aqu�� atopara� s as propostas do Departamento de Programas Europeos. 

A editorial que nos achega cada mes una revista coa iniciativa “Aprende inglés” na Biblioteca 
do CIFP de Coroso, é  SpeakUp. Un xerador de revistas en inglés coa idea de promovelo e 
fomentar a capacidade  de desenrolo nos idiomas estranxeiros.  

ALGUNHAS DAS REVISTAS SpeakUp DOS ÚLTIMOS MESES… 

Este exemplar  nº 437 vaiche gustar.  O lenguaxe máxico de Harry 
Potter, á mais emblemática canción de David Bowie´s “Life On Mars?”, 
e a gran novela americana de todos os tempos  “Moby Dick” de Herman 
Melville que está á túa disposición na biblioteca de CIFP Coroso. 

No número 438, lembra a “ULYSSES” unha 
obra monumental de James Joyce que cumpre 
100 anos. Considerada aínda como unha 
novela escura e difícil, ó alcance solo dos 
lectores máis audaces. 
Ulises, publicada orixinalmente en entregas, 
rexeitada por infinidade de editores, prohibida 
por obscena e considerada unha novela pouco 
menos que inaccesible, son moitos os factores 
que rodean esta obra cume da literatura 
universal. Obra dispoñible na biblioteca 
Coroso. 

Quen non se veu seducido coa maxia de Harry Potter? 
Fai 25 años, J.K. Rowling creou un complexo universo de maxia e 
fantasía que atrapou a imaxinación de decenas de millóns de 
nenos e adultos, convertido nun dos maiores fenómenos do 
entretemento de todos os tempos. Unha parte importante do 
atractivo da saga Harry Potter reside na capacidade da autora 
escocesa para xogar co linguaxe e inventarse termos e nomes en 
liña coa marabillosa ficción. Neste número podes mergullarte nas 
estratexias que se empregaron para logralo. 

Moby Dick 
A maior parte da 
obra lieraria do nore-
teameriacano Her-
man Melville  que 
naceu da súa propia 
experiencia. 

Érase una vez en... Hollywood (2019) 

Hollywood, anos 60. A estrela dun western televisivo, Rick 
Dalton (DiCaprio), intenta adaptarse aos cambios do medio 
ao mesmo tempo que o seu dobre (Pitt). A vida de Dalton 
está ligada completamente a Hollywood. É veciño da 
prometedora actriz e modelo Sharon Tate (Robbie) que acaba 
de casarse co prestixioso director Roman Polanski.  

Premiada con dous Oscar ó mellor actor secundario (Brad 
Pitt) e deseño de produción. 

 

Orgullo y perjuicio (2005) 

Película británica do xénero romántico baseada na novela 
homónima de Jane Austen publicada en 1813. As cinco irmás 
Bennet foron criadas por unha nai obsesionada por atoparlles 
marido. Pero unha delas, Lizzie, intelixente e con carácter, desexa 
unha vida con perspectivas máis abertas, un anhelo apoiado polo 
seu pai. Cando o señor Bingley ( Simon Woods), un solteiro rico, 
e o seu círculo de sofisticados amigos instálanse nunha mansión 
veciña para pasar o verán, as Bennett entusiásmanse coa 
posibilidade de atopar pretendentes. No baile de benvida, Lizzie 
coñece ao aposto e elegante señor Darcy ( Matthew Macfadyen), 
pero, a primeira vista, parécelle demasiado orgulloso e arrogante.  

Wright e a guionista Deborah Moggach levárono á pantalla a letra 
e a esencia de Austen cunha alegría desbordante. Os elementos 
cómicos funcionan en todo o momento. 

Anímate a ler esta novela no exemplar bilingüe (castelán/inglés)
que atoparás na nosa biblioteca. 

 

O s novos recursos audiovisuais. 

Aquí mostramos diversas películas de diferentes estilos e épocas, que  permitirá mellorar o inglés, 
ademais de desfrutar dun momento emocionante e divertido. Todas elas as podes encontrar na biblioteca 
do CIFP Coroso 


